
Kursaal balantzea 2022

Zifra prepandemikoetan itxi du urtea,
kultur jardueran errekorra ezarriz eta

kongresuen berreskurapen
garrantzitsuarekin

Miramar Jauregiak jarduera-maila bikaina izan zuen 2022an 
eta autofinantzatzea lortu du

Kursaalek  gaur  goizean  aurkeztu  du  prentsaurrekoan  2022ko  jardueraren  balantzea.
Otsaila  arte  edukiera-murrizketak  pairatu  bazituen  ere,  urtean  zehar  jarduera  bikain
suspertu  da.  Joan  den  urtean  303 ekitaldi egin  dira  Kursaalen  eta  guztira  343.009
bertaratu izan dira.  Guzti honekin 4,1 milioi euroko negozio-bolumena lortu du iaz,
2019an lortutako errekorrera asko hurbilduz,  (3,7 puntuko aldea baino ez du izan),  eta
horri  Miramar  Jauregiaren  fakturazioa  gehituta,  4,8  milioi  eurokoa  izango  litzateke
bateratutako negozio-bolumena.

Era berean, 803.009 euroko diruzaintza operatiboaren superabit bateratua lortu da,
-  energiaren prezioaren igoeraren ondoriozko kostuak igo diren arren-,  eta  urtebetean
pandemiaren aurreko bi urteetan metatutako defizitaren % 88 berreskuratu da.

Emaitza bikain horiek jardueraren funtsezko segmentuen portaera onean oinarritzen dira:
alde  batetik,  kapitulu  kulturalean,  bai  eskainitako  kontzertu-kopuruagatik  (158),  bai
fakturazioagatik,  2019an baino % 20 handiagoa izan baita. Beste alde batetik,  ekitaldiei
lotutako  zerbitzuen (ikus-entzunezkoak,  argiztapena,  komunikazioak,  langile  teknikoak)
komertzializazioaren hazkundea, % 1,7 igo baita 2019. urtearekin alderatuta, bi kasuetan
errekor  historikoa  ezarriz.  Ez  dugu  ahaztu  behar  kongresu-jarduera  nabarmen
berreskuratu  dela;  izan  ere,  2022a,  egindako  kongresu  kopuruari  dagokionez,  azken
hamarkadako hirugarren urterik onena izan da, eta nazioarteko kongresuen presentzia
garrantzitsua izan da.

50,5 milioi euroko inpaktu ekonomikoa

Horrek guztiak,  iazko Kursaal Kongresu Jauregiaren eta Miramar Jauregiaren jarduerak,
50,5 milioi euroko inpaktu ekonomikoa eragin du Gipuzkoan.



Bestalde, emaitzen balantze bikain horri estrategikoa den elementu bat gehitzen zaio:  izan
ere,  antolatzaileei  egindako  inkestek  8,75eko batez  besteko puntuazioa eman  diete
Kursaali eta Miramarri, azken urteetan jasotako puntuazio onari eutsiz.

Aurreko ekitaldietan bezala, Kursaal inbertsio ahalegin handia egiten jarraitzearen alde
dago.  2020-2022 denboraldian,  2,1 milioi  euroko inbertsioak metatu ziren,  eta
2023rako 4,3 milioiko inbertsio-plan garrantzitsua aurreikusi da,  besteak beste,
Kursaal Biltzar Jauregian A eremuko besaulkiak berritzea eta eguzki-plaka fotovoltaikoak
instalatzea ahalbidetuko duena. Era berean, Miramar Jauregia birmoldatzeko obren lehen
fasea  hasteko  aukera  emango  du.  Lehenengo  fase  honetan,  batez  ere  pabiloi  nagusia
konpontzen eta sendotzen esku hartuko da, estalkiak eta fatxada zaharberritzeko lanak
barne. Irisgarritasuna eta klimatizazio-sistema hobetzeko lanak egingo dira baita ere, eta
kanpoko arotzeriak berrituko dira.  Eta azkenik, solairu noblea egokituko da, betiere bere
esentzia  errespetatuz.  Hori  guztia  lagungarria  izango  da  espazioak  doitzeko,  eta
lehiakorragoak izango dira mota guztietako bilera, kongresu eta ekitaldiak hartzeko.

Donostian eta Gipuzkoan Kursaalen jarduerak duen eragin ekonomikoak ere garbi uzten
du  Kursaalen  irudia  ona  dela,  eta  herritarrek  ere  hala  ikusten  dute, izan  ere,  parte-
hartzeak gora egin du eta gipuzkoarrek beren jarduerari buruz duten balorazioa hobetu
da,  -5etik  4,4ko  notarekin-,  Datakey  galdeketa-enpresak  egindako  azken  inkestaren
arabera. 2022an egindako ikerketa demoskopikoaren arabera, inkestatutako pertsonen %
82k  baieztatu  zuen Kursaaleko ekitaldiren  batean parte  hartu  zuela;  aurreko datua  %
80koa zen, beraz parte-hartzea 2 puntu igo da.

158 kultur ikuskizun, errekorreko urtea

Kultura izan da aurten ere jauregiaren jardueraren zutabeetako bat. 2022an, guztira 158
kultur  ikuskizun egin  ziren,  254.020  ikuslerekin,  eta  horietatik  25  Kursaal
Eszenaren proposamenak izan dira, Kursaaleko programazio propioa, guztira  24.617
ikuslerekin.

Patti Smith, Wilco, Rufus Wainwright edo  The Divine Comedy bezalako bakarlari
eta  taldeak izan ziren musika  herrikoiaren atalean protagonista.  Tokian-tokian,  talentu
berriak izan ditugu, adibidez Amaia, edo Mikel Erentxun beteranoa, Amigos de Guardia
urteurren birako lehen kontzertua Kursaalen eman zuena.

Musika klasikoko eta dantzako hitzorduak honako hauek izan ziren:  Vienako Irratiko
Orkestra  (Marin  Alsop),  Les  Arts  Florissantseko  Orkestra  eta  Abesbatza,  Il
Giardino  Harmonica,  Javier  Camarena  eta  Piotr  Beczala  tenoreak,  Compañía
Nacional de Danza eta Scapino Ballet Rotterdam. Kursaal Eszenaren aldeko apustua
egiten jarraitu duten babesle pribatuen eta erakundeen laguntzari esker, posible izan da
herritarrei kultura-eskaintza anitza eta aberatsa eskaintzen jarraitzea.



Kursaaleko  agertokietan  programatzen  duten  sustatzaile  pribatuek  Fito  & Fitipaldis,
Pablo  Alborán,  Los  Secretos,  Loquillo,  Jorge  Drexler edo  Serrat bezalako
kontzertuak ere ekarri zituzten. Era berean,  Carlos Latre, Estirando el Chicle, Dani
Martinez edo  Alex Claveroren umorezko ikuskizunekin gozatu ahal izan zen, besteak
beste.

Eta  ohikoa  denez,  ikuskizun  horiei  Euskadiko  Orkestraren abonu-denboraldikoak,
Musika  Hamabostaldiko kontzertuak  edo  Jazzaldia gehitu  behar  zaizkie,
Zinemaldiko zinema-emanaldiez gain.

Nazioarteko biltzarraren presentzia garrantzitsua

Kongresu-jarduerak  bultzada  hartu  zuen  2022an,  jarduera  bikoiztu  egin  zen  aurreko
ekitaldiarekin  alderatuta,  eta  zifra  prepandemikoak  berreskuratu  zituen.  Ekitaldiek,
gainera,  oso profil  nazioartekoa izan dute,  egindako kongresuen % 46k  izan baitzuten
izaera hori.

Iazko  kongresu-jardueraren  mugarrietako  bat  International  Conference  on  Ocean
Energy & Ocen Energy Europe 2022 (ICOE-OEE) izan zen, ozeano-energiei buruzko
mundu-mailako  ekitaldi  nagusia,  urriaren  18tik  20ra  sektoreko  700  profesional  eta
ikertzaile inguru bildu zituena.

Bilera  profesionalen  artean  nabarmentzekoak  dira,  halaber,  Bularreko  Minbiziaren
Ikerketarako  GEICAM  Taldearen  14.  Nazioarteko  Sinposioa,  Tratamendu
Ortopedikoko  eta  Eskoliosiaren  Errehabilitazioko  Sozietatearen  SOSORT
Nazioarteko  Kongresua,  polimeroen  GEP-SLAP  Nazioarteko  Kongresua,
Biktimologiako  Munduko  Elkartearen  Nazioarteko  Sinposioa,  WFCP  2022
Lanbide Heziketako Nazioarteko Kongresua eta ECSA 59 kongresua, besteak beste.

Club de Creativos-en  topaketa  eta  San Sebastian  Gastronomika  kongresua  izan ziren
beste kongresu protagonista batzuk, gaur egun Kursaalen egoitza dutenak biak, eta berriro
ere pandemiaren aurreko formatua berreskuratu zutenak.

2023.  urteari begira, zenbait kongresu garrantzitsu programatuak daude, besteak beste,
SEMFYCen  Kongresua,  Familia  eta  Komunitate  Medikuntzako  Espainiako  Elkartea,
EITBk  antolatutako  eta  Europako  telebista  publikoetako  250  ordezkari  baino  gehiago
bilduko dituen CIRCOM Urteko 39. Konferentzia edo eta  ICCMR16 (International
Conference on Catalysis in Membrane Reactors) nazioarteko konferentzia, Tecnaliak
antolatua.

Miramarrek autofinantzaketa lortu du



Miramar  Jauregiak  jarduera-maila  bikaina  izan  du  2022an:  238  ekitaldi izan  ditu,
17.466 parte-hartzaile guztira, eta Kursaal Zentroaren kudeaketapean bigarren ekitaldi
osoan autofinantzaketa lortu du.

Zientzia,  teknologia  eta  prestakuntza  izan dira  Miramar  Jauregian egindako  kongresu-
jardueraren  ardatz  nagusiak.  Iaz  egindako  kongresuen  artean,  aipatzekoak  dira
Chemontubes 2022 Kongresua, Qens/Wins 2022 Kongresua, Statistical Learning
Kongresua  (BCBL),  Duisburgeko  Unibertsitatearen  Kongresua  eta  Osasun
Digitala 2022 Nazioarteko IX. Kongresua.  Udako Ikastaroen programazio zabala
ahaztu  gabe,  aurreko  edizioan  lurraldean  emandako  138  ikastaroetatik  99  Miramar
Jauregian egin ziren.

Aurreko  ekitaldian  hazkunde  handia  izan  zuten  beste  segmentuetako  batzuk  ekitaldi
sozialak izan ziren, baita diru-iturri garrantzitsua izan diren filmaketa zinematografikoak
ere.

MUKA: Adurizen abentura gastronomiko berria Kursaalean

Kongresu  Jauregirako  2022ko  mugarri  garrantzitsuenetako  bat  Andoni  Luis  Aduriz
sukaldariaren jatetxe berriaren irekiera izan da,  MUKA, garai bateko Ni Neu ordezkatu
duena.

MUKA jatetxeak, Iparraldeko euskaraz “suaren errautsa” deritzona, sua zentzu guztietan
bizitzeko  gonbita  egiten  du,  proposamen  gastronomikotik  hasi  eta  espazioraino.  Gune
horretan txingarra  dago,  eta  bertatik  egiten  dira  kartako  plater  gehienak.  Proposamen
gastronomikoa  kanpoaldea  ere  goza  daiteke,  Urumea ibaiaren bokalera  begira  dagoen
terraza ikusgarrian. Jatetxeak, era berean, ekitaldi pribatuetarako erabili daitekeen goiko
solairu bat du, María Cristina hotelera eta Victoria Eugenia antzokira begira duen terraza
batekin.

Ateak ireki zituenetik, MUKAk oso harrera ona izan du donostiarren artean, baita nazioko
eta  nazioarteko  turisten  artean  ere,  eta  15.000  pertsona  ingururen  bisita  jaso  du,  bai
tabernan eta jatetxean, bai ekitaldietarako espazioan.

Donostia, 2022ko otsailaren 17a


